
 iTukutuku salavata kei na gauna e tabaki kina 

Lawa Raraba 
Tukutuku Mai 

E uqeta vakalevu o BlueScope 

me dua vakaraitaki cake mai kevaka e dua na ka 

e sega ni dodonu, qai taqomaki ira tale ga era cakava vakakina.  

    

Kena iNaki 

Na veika kece keitou dau cakava e BlueScope keitou na saga me keitou dau veiqaravi vakatautauvata, yalodina qai 
muria ivakatagedegede dodonu. Ena neitou sasaga me keitou vakabibitaka na ivakatagedegede cecere duadua ni itovo, 
keitou dau uqeti ira ena neitou taba ni veiqaravi kei ira keimami veimaliwai mera Tukutuku Mai kevaka era nanuma ni 
sega ni dodonu e dua na ka e caka se vakatulewataki ka sega ni salavata kei na Neitou Veidinadinati ka kawaitaki sega 
ni salavata kei na iVakatagedegede ni Veiqaravi keitou Muria se na lawa. 

Keitou na dau kawaitaki ira era tukuna nodra nanuma ena dua na ituvaki e yaco qai raica mera tokoni qai taqomaki.  

Na inaki ni Lawa qo me vakaraitaka na gauna kei na sala me vakayacori kina dua na ripote ni Tukutuku Mai, kei na veika 
ena cakava na BlueScope me taqomaki iko kevaka o vakarautaka e dua na ripote ni Tukutuku Mai.  

Veika na Caka 

Na Lawa e vauci ira kece na bisinisi e cicivaki e na BlueScope Steel Limited, ira na kena bisinisi veiwekani, kena 
isoqosoqo kei: 

• ira na kena vakailesilesi ena gauna qo kei na gauna sa oti, tamata cakacaka kei ira na mai konitaraki; 

• kabani ena gauna qo kei na gauna sa oti era volitaka na kena iyaya kei na veiqaravi (saumi se sega), kena tamata 
cakacaka; kei na 

• dua na weka se dua na lewe ni vuvale ni dua na tamata e tiko ena iwasewase sa tukuni mai cake. 

iKuri ni iTukutuku 

1. SD-BSL-LGL-P-02-01.01 Tukutuku Mai: iKuri ni Veitaqomaki e Ositerelia 

Veika me ripotetaki  

E dodonu mo ripotetaka kevaka o kila e dua na ituvaki vakalawa e vakayacora o BlueScope se dua vei ira na kena 
ivakalesilesi, se o kila nira vakayacora tiko na veiqraravi e: 

• lawaki, veidabui se qito duka; 

• basulawa (wili kina na ivakarau e rawa ni voroki kina na lawa ni veisisivi, veivaqumi, basulawa, kei na so tale na 
lawa); 

• sega ni muria na ivakatagedegede dodonu se voroki kina na Neitou Veidinadinati, na iVakatagedegede ni Veiqaravi 
keitou Muria se dua tale na lawa ni BlueScope se kena ivakatagedegede; 

• rawa ni vakaleqa nodra bula se nodra taqomaki e dua na tamata;  

• rawa ni vakalusia na kabani na BlueScope, vakacacana na kena irogorogo se vakaleqa na veika e dau vakaliuca na 
BlueScope; se 

• dua tale na ituvaki tawakilikili se dua na ituvaki e beci kina na lawa e gadrevi me dikevi. 

Tukutuku Mai 
Lawa Raraba 

https://s3-ap-southeast-2.amazonaws.com/bluescope-corporate-umbraco-media/media/1436/our-bond-2013.pdf
https://bluescopeltd.sharepoint.com/:u:/r/sites/EthicsComplianceCommSite/SitePages/Business-Conduct-Framework.aspx

Lawa Raraba 
Tukutuku Mai 

E sega ni gadrevi me tarai iko sara na ituvaki qori mo qai ripotetaka. Ni dua e vakaraitaka na ka e kawai kina, ena vukei 
keitou me keitou kila, vakavinakataka qai vakadodonutaka na sala keitou cakacaka kina. 

Ni o ripotetaka e dua na leqa, keitou uqeti iko mo vosa vakadodonu qai tukuna na ka kece e vauca e dua na ituvaki o kila, 
kua ni vunitaka e dua na ka. 

Sala mo vakarautaka kina na ripote  

Era dau uqeti na tamata cakacaka mera dau vosa vei nodra Manidia se vua e dua na ivakailesilesi ni BlueScope People 
se Timi e Qarava na Veika Vakalawa. 

Keitou kila ni na sega ni rawarawa ni o torovi Manidia ena vuku ni so na ituvaki se ripotetaki ni dua na ituvaki ena 
gaunisala e biuta na kabani me vakayacori kina. Ke va qori na ituvaki o rawa ni vakarautaka na ripote ena nomu: 

• vosa vua na mata ni Ethics & Compliance ena nomu tabana, se veitaratara kei na timi ni Ethics & Compliance ena 
Vale ni Volavola ena ethics@bluescope.com; se 

• veitaratara kei na Hotline ni iTukutuku Mai ni BlueScope (ena initaneti se ena imeli, talevoni, fax se posi). 

E tiko ga na tabana e qarava na Hotline ni iTukutuku Mai ni BlueScope qai dola tu na veiqaravi qori ena loma ni 24 na 
aua ena dua na siga, 7 na siga dua na macawa.   

E sega ni gadrevi mo tukuna na veika me baleti iko ke o ripotetaka e dua na ituvaki ena Hotline. 

O rawa ni imeli ina Hotline ni Tukutuku Mai ni BlueScope ena bluescopespeakup@deloitte.com se dua tale na sala 
veiganiti ni veitaratara ena nomu vanua mo rai ena www.bluescopespeakup.deloitte.com.au.   

Kevaka e dua na ituvaki o sotava ena vanua ni cakacaka o via vakaraitaka (me vaka nomu veicudruvi kei na dua tale na 
tamata cakacaka, se dua na vakatulewa me baleta nomu tokitaki se veisau nomu itutu), mo na vakaraitaka qori vua na 
nomu Manidia se dua na vakailesilesi ni BlueScope’s People Team e vakaturi ena ruku ni Lawa veiganiti ni Tamata 
Cakacaka. 

E sega ni dua na ka ena Lawa ena tarovi iko mo vakaraitaka e dua na ka o leqataka vua e dua na tabana ni matanitu se 
nomu qara na veidusimaki vakawa ni nomu dodonu. 

Sala keitou taqomaki iko kina 

E vinakata na BlueScope me taqomaki ira kece na tamata era vosa vakadodonu ena ruku ni Lawa qo. 

E vakaraitaka sara ga na lawa e Ositerelia, ena so na ituvaki, ena tiko eso tale na sala ni veitaqomaki kina vei ira era 
ripotetaka na ivakarau eso ni basulawa. Me ikuri ni itukutuku qai raica na Tukutuku Mai: iKuri ni Veitaqomaki.  

Taqomaki ni kemu itukutuku 

Ena vinakati na doudou kei na yalodina me rawa ni tukuna e dua na veika e yaco, keitou na raica me maroroi vinaka na 
itukutuku ena Lawa qo. 

Kevaka o ripotetaka e dua na ka, o BlueScope ena sega ni vakatakila na kemu itukutuku vakavo sara ke o vakadonuya, 
se gadrevi vakalawa me kilai. O rawa ni tale ga ni kua ni vakatakilai na veika me baleti iko ni o veitaratara ena Hotline ni 
Tukutuku Mai. 

E rawa ni vakaraitaki na veika me baleti iko (ia sega ni yacamu) ke veiganiti dina me dikevi nomu ripote, ia ena 
sasagataki na veika vakalawa me veiganiti ka me kua ni rawa ni vakatakilai kina na veika me baleti iko. Kevaka e mani 
vakatakilai vakailoa na kemu itukutuku sa na voroki kina na lawa qo. 

Kevaka o sega ni via vakaraitaka na kemu itukutuku vua e dua e BlueScope, o rawa ni volavola qai sega ni vakatakila na 
veika me baleti iko ena Hotline ni Tukutuku Mai ni BlueScope ena www.bluescopespeakup.deloitte.com.au.  

Taqomaki mai na ivakarau veivakacacani 

E nona inaki na BlueScope me taqomaki iko mai na ivakarau veivakacacani ena nomu ripote ena ruku ni lawa qo. 

mailto:ethics@bluescope.com
mailto:bluescopespeakup@deloitte.com
http://www.bluescopespeakup.deloitte.com.au/
http://www.bluescopespeakup.deloitte.com.au/

Lawa Raraba 
Tukutuku Mai 

E rawa ni levu na ivakarau ni veivakacacani qai rawa ni okati kina na: 

• Vakacegui mai nomu itutu baleta ni o vakayacora, se kilai ni o na rawa ni vakayacora, e dua na ripote e kovuti ena 
lawa qo; 

• Veisautaki ni itavi ni cakacaka me vakacacani iko; 

• Vakaduiduitaki, vakasagai, vakacacani se vakacudrui; 

• Vakararawataki ni ivakarau ni vakasama; 

• Vakacacani nomu itikotiko, kemu irogorogo se kemu isau vakacakacaka; se 

• Dua tale na sala ni veivakacacani se veivakatotogani e vauca na nomu tukutuku vakadodonu. 

Na ivakarau ni veivakacacani cava ga e sa beci kina na lawa qo qai gadrevi me ripotetaki vakatotolo ena veiganisala 
cava e sa lisitaki tu ena wasewase ‘Sala mo Vakarautaka kina na Ripote.’  

Ena sega ni raica vakamamada na veivakacacani na BlueScope se ituvaki veivakaleqai ena vuku ni ripote e vakayacori 
ena lawa qo, ena raica tale ga me tau na veivakadodonutaki, qo e rawa ni okati kina na nona vakacegui e dua mai na 
nona cakacaka, kevaka e mani kilai ni vakacacana e dua e vosa vakadodonu se vakaitavi ena veivaqaqai. 

Nomu Tokoni  

Ena raica na BlueScope mo tokoni ena loma ni gauna se ni oti na veivaqaqai me salavata kei na Neitou Veidinadinati, 
neitou lawa ni HSE & People kei na lawa. E sa tiko na veitokoni vei ratou na timi ni Veiqaravi ni Tamata cakacaka.  

Na veitaro sega ni saumi vei ira na kenadau ena taudaku kei BlueScope era na rairai tiko tale ga ena vanua o 
vakaitikotiko kina. Ena itukutuku matalalai tale eso rai ena nomu site ni intranet se vosa vua e dua na vakailesilesi ni Timi 
ni Veiqaravi. 

Sala e vaqaqai kina na ripote  

Na ripote kece e vakayacori ena ruku ni Lawa qo ena dokai qai raici vakabibi. Na ripote yadua ena dikevi qai vaqaqai ena 
sala dodonu qai veiganiti me salavata kei na ituvaki ni ivakarau e ripotetaki kei na veika e vakayacori.  

Ena ituvaki veiganiti, ena vakaraitaki vei iko na vanua sa yaco kina na veivaqaqai kei na/se macala ni veivaqaqai 
(salavata kei na nodra nanumi kei na taqomaki ni itukutuku vei ira na vaqaqai tiko).  

Na tamata yadua e ripotetaki ena ruku ni Lawa qo ena vakayacori vei ira na veivaqaqai veiganiti me salavata na Neitou 
Veidinadinati kei na neitou HSE & Lawa ni Tamata Cakacaka. 

Na itavi ni tamata cakacaka ena vuku cakacaka vakalawaki e rairai 

vakayacori 

E namaka na BlueScope vua e dua ga na tamata cakacaka e sa mai kila na cakacaka vakailawaki, se rairai kila ni 
vakayacori tiko na cakacaka vakailawaki, ena ripotetaka ena ruku ni Lawa qo. 

Vanua e tiko kina na Lawa qo 

Na Lawa qo e vakarautaki tu ena BlueScope intranet se kompiuta, vaka tale ga kina ena website ni BlueScope.  

Na vuli e vauca na lawa qo e vakarautaki vei ira na vakailesilesi kece e BlueScope, ira na tamata cakacaka kei ira 
na va konitaraki ena gauna era gole yani kina, era na qai vakavulici wasoma tiko.  

Kevaka o vinakata me vakamatatataki e dua na ka se vinakata eso tale na itukutuku ni lawa qo, yalovinaka mo 
veitaratara kei na dua na vakailesilesi ni Ethics and Compliance se vakauta e dua na imeli ina timi ni Ethics & 
Compliance ena Vale ni Volavola (ethics@bluescope.com). 

mailto:ethics@bluescope.com

Lawa Raraba 
Tukutuku Mai 

Vakavoutaki 

Na lawa qo ena vakavoutaki wasoma me yaga qai veiganiti.  

 

Keitou taleitaka na nodra okati kei na nodra uqeti na neitou Tamata mera wasea nodra nanuma kei na veika era 
kawai kina. Keitou via uqeta na yalo ni kena vakaraitaki vakadodonu e dua na ituvaki ke sega ni dodonu.

 

 

 

https://bluescopeltd.sharepoint.com/sites/intraGS1/SitePages/Our-Purpose-and-Our-Bond.aspx
https://bluescopeltd.sharepoint.com/sites/intraGS5/SitePages/Speak-Up-if-something-isn't-right.aspx

